
Vendim i Këshillit të Mediave të Shkruara të Kosovës ndaj 

ankesës së Mefail Bajqinovci kundër Insajderi, Gazeta 

Express, Paparaci, Nacionale dhe Gazeta Metro  

 

 

Këshilli i Mediave të Shkruara të Kosovës në mbledhjen e tij 

të mbajtur më 30 qershor 2023, shqyrtoi ankesën e dërguar nga 

Mefail Bajqinovci kundër Insajderi, Gazeta Express, Paparaci, 

Nacionale dhe Gazeta Metro lidhur me publikimin e shkrimit me 

titull “Gruaja e Mefail Bajqinovcit përzgjedhet shefe në 

SHSKUK”, dhe mori këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 

 

 



 

 

 

                      

                      A R S Y E T I M 

 

 

Media ka publikuar një lajm me titull “Gruaja e Mefail 

Bajqinovcit përzgjedhet shefe në SHSKUK”, me pretendimin se 

shkrimi shkel kapitullin II (raportimi i së vërtetës) të Kodit 

të Mediave të Shkruara. 

 

Lajmi është shkruar në gazetë online dhe objekt i kësaj ankese 

është teksti i shkruar, e që rrjedhimisht ankesa është e 

lejueshme për trajtim dhe e afatshme. 

  

Pas shqyrtimit të ankesës KMShK gjen se ankesa është e 

pabazuar. Pra, nuk miratohet. 

 

Mediat në shkrimet e tyre kanë raportuar për një vendim, i 

cili është marrë në të mirë të një personi të tretë, i lidhur 

ngushtë me ankuesin, që në këtë rast është zyrtar i lartë 

shtetëror. Përzgjedhjen shefe të Repartit të Patologjisë në 

QKUK të bashkëshortes së ankuesit e ka konfirmuar edhe 

drejtori i Klinikës së Gjinekologjisë. Media në të cilën është 

botuar shkrimi së pari ka kontakruar ankuesin për ta pyetur 

nëse, marrë parasysh pozitën e tij politike, ai ka pasur 

ndikim në këtë përzgjedhje. Sipas medias, ai ka kërkuar që 

t’i dërgohen pyetjet me shkrim - gjë që edhe është bërë – por 

ai nuk ka dhënë përgjigje. Në këtë mënyrë, media e ka 

përmbushur obligimin e vet. Mediat vetëm kanë raportuar për 

rastin, por nuk kanë paragjykuar nëse në të ka pasur ndikim 

ankuesi. Ankuesi ka mundur ta sqarojë një gjë të tillë 

nëpërmjet të drejtës për t’u përgjigjur, por nuk e ka 

shfrytëzuar.   

 

 

Andaj, KMShK vendos që ankesa të mos miratohet. 

 

 

 

 

 

Këshilli i Mediave të Shkruara të Kosovës 


